
ЖЫЙЫЛЫУ

КенгешКъМР-ни БАШЧЫСЫНЫ ПОСЛАНИЯСЫ

Ахыры 2-чи бетдеди.

КъМР-ни Башчысы Казбек Коков къурулуш эмда инфраструк-
тура проектле жаны бла штабны жыйылыуун бардыргъанды. Аны 
ишине КъМР-ни Правительствосуну Председателини орунбасары 
Муаед Кунижев, республиканы транспорт эмда жол мюлк ми-
нистри Аслан Дышеков, къурулуш эмда ЖКХ министри Алим 
Бербеков, Нальчик шахар округну жер-жерли администрация-
сыны башчысы Таймураз Ахохов къатышхандыла.

Кенгешни кезиуюнде  бюгюнлюкде миллет проектлеге бла къы-
рал программалагъа кёре ишлене тургъан объектлени юсюнден 
билдириуле тынгылы сюзюлгендиле. Социал мекямланы бла 
жашау журтланы къурулушларына энчи эс бурулгъанды.

Республиканы оноучусу не тюрлю къурулушну бардыргъанда 
да, аны инфраструктура кесегин, ол санда инженер коммуни-
кацияланы, жолланы, чыракъла салыуну, къоркъуусузлукъну 
жалчытыуну да, ары къошаргъа керек болгъанын эсгертгенди. 
Бюгюнлюкде проектлени заманында тамамларгъа чырмау этген 
санитар-эпидемиология тыйгъычла болмагъанларын эсге салып, 
Казбек Коков подряд ишлени заманында тындырыугъа, аланы 
качестволарына контрольну къатыландырыргъа кереклисин 
излегенди. 

КъМР-ни башчысыны бла 
правительствосуну пресс-службасы.  

Казбек Коков Россейни къоруулау министри Сергей Шойгуну 
башчылыгъы бла видеоселектор халда бардырылгъан кенгешге 
къатышханды. Анда сёз  жаш тёлюню аскер-патриот ниетледе юйре-
тиуню, ол санда къыралны битеу субъектлеринде да жаш адамланы 
аскерге хазырларыкъ «Авангард»  окъуу-методика арала къурауну, 
юсюнден баргъанды. 

Сергей Шойгу билдиргеннге кёре,  бизде аллай 27 ара ачылгъан-
ды, къалгъанлары да коронавирус бла байламлы салыннган чекле 
кетерилгенлери бла къураллыкъдыла. Планнга кёре, аллай арала 
халкъларыны саны 100 мингнге жетген, андан да кёп болгъан ша-
харлада болургъа керекдиле.

Проектни РФ-ни Къоруулау министерствосу Россейни Президен-
ти Владимир Путинни буйрукъларыны чеклеринде бардырады. 
Кенгешден сора КъМР-ни Жарыкъландырыу, илму эмда жаш 
тёлюню ишлери жаны бла министерствосуна тийишли буйрукъла 
берилгендиле. 

«Электроэнергетиканы 2022-2026 жыллада айнытыуну схемасыны 
эм программасыны юсюнден» Россей Федерацияны Правитель-
ствосуну 2009 жылда 17 октябрьде 823-чю номер бла чыгъарыл-
гъан бегими бла къабыл кёрюлген Электроэнергетиканы айнытыу 
схемаланы эм программаланы жарашдырыу эм къабыл кёрюу 
жорукъланы 25-чи пунктуна тийишлиликде бегим этеме:

1.  Къабарты-Малкъар Республиканы электроэнергетикасын 2022-
2026 жыллада айнытыуну белгиленнген схемасын эм программасын 
къабыл кёрюрге.

2. «Къабарты-Малкъар Республиканы электроэнергетикасын 2021-
2025 жыллада айнытыуну схемасы эм программасы» Къабарты-
Малкъар Республиканы Башчысыны 2020 жылда 13 июльда 85-УГ 
номер бла чыгъарылгъан Указыны кючюн тас этгеннге санаргъа.

3. Бу Указ 2022 жылда 1 январьдан башлап кючюне киреди.

Къабарты-Малкъар Республиканы Башчысы             К. КОКОВ
Нальчик шахар, 2021 жыл 30 апрель, №47-УГ

1. Къабарты-Малкъар Республиканы Конституциясыны 81-чи ста-
тьясыны «б» пунктуна тийишлиликде Абазова Елена Хабаловнаны 
Къабарты-Малкъар Республиканы Жарашдырыучу судьяларыны 
ишлерин жалчытыу службаны таматасыны къуллугъундан эркин 
этерге.

2. Къабарты-Малкъар Республиканы Жарашдырыучу судьяла-
рыны ишлерин жалчытыу службаны таматасын салгъынчы аны 
борчларын толтурургъа Къабарты-Малкъар Республиканы Жараш-
дырыучу судьяларыны ишлерин жалчытыу службаны таматасыны 
орунбасары Чеченланы Лариса Зуфаровнаны боюнуна салыргъа.

3. Бу Указ анга къол салыннган кюнден башлап кючюне киреди.

Къабарты-Малкъар Республиканы Башчысы              К. КОКОВ
Нальчик шахар, 2021 жыл 29 апрель, №45/1-УГ

Кёп болмай Элбрус муниципал районну 
администрациясыны башчысы Залий-
ханланы Къаншаубий Огъары Бахсанда 
яслини къурулушу къалай баргъаны бла 

шагъырейленнгенди. Мекям  «Билим 
бериуню айнытыу» къырал программагъа 
эм «Демография» миллет проектге кёре 
ишленеди.  

Объектни кёп болмай сюеп башлагъ-
андыла, болсада къысха заманнга иги 
кесек жумуш этилгенди. Ол санда подряд 
организация мурдорун салып къабыргъа-
ларын къалай турады. План бла  корпус 
быйылны ахырына битерге керекди. 

Эсге сала айтсакъ, эски сабий сад бю-
гюннгю мардалагъа келишмегени ючюн 
уллу чырмаула салгъанды эмда къоркъуу-
суз да болмагъанды.   Ол себепден жангы 
мекямны ачылырын учрежденияны келе-
чилери, сабийле эм элчиле да  ашыгъып 
сакълайдыла. 

Бу кюнледе «Билим бериу» миллет про-
ектни эм «КъМР-де Билим бериуню айны-
тыу» къырал программаны чеклеринде 
Тырныауузну  3-чю номерли орта школуну 
гитче эм уллу спортзалларына  тынгылы 
ремонт этип башлагъандыла.   Аны магъ-
анасы эл жерледе орналгъан мектепледе 
физкультурадан бла спортдан жараула 

бардырырча онгла къураргъады. 
Кёп болмай объектде Элбрус муни-

ципал районну администрациясыны 
башчысы Залийханланы Къаншубий да 
болгъанды. Ол инженер эм техника жаны 
бла жалчытыу не халда болгъанына эс 
бургъанды эм  тамамланнган жумушла 
толусунлай мардалагъа келиширлерин, 
качестволу материалла хайырланырла-
рын да  къаты сурагъанды.  Ахырында 
кемчиликлени къысха заманда кете-
рирлерин эм графикден кеч къалмазча 
кючлерин аямазларын да излегенди. 
Спортзал план бла быйыл 15 августдан 
кеч къалмай битерге керекди.

КъМР-ни Транспорт эмда жол мюлк 
министерствосу «Къоркъуусуз эм ка-
честволу автомобиль жолла» миллет 
проектге кёре «Кёнделен – Кюнбатыш 
Къанжол – Кёнделен» жолну жангыртып 
башлагъандыла.  Аны  чеклеринде Ле-
нин бла Эней улу орамлагъа тынгылы  
ремонт этилликди.  

Аны бла байламлы Элбрус районну 
администрациясыны башчысы Залий-
ханланы Къаншаубий бла элни тамата-
сы Атмурзаланы Марат объектде болум 
бла шагъырейленнгендиле. Ишле ка-
честволу эмда графикден кеч къалмай 
этиледиле. Жангыртыллыкъ  участокну 
узунлугъу жети километрге жетеди. 
Мында 1-чи, 3-чю эм 4-чю орта школла 
эм межгит да орналадыла. Ол себепден 

проект элни тийресин  игилендириуге 
ахшы къошумчулукъ этерикди,- дегенди 
Залийхан улу. 

Ишлени кезиуюнде эски асфальтны 
кетерип, жангысын саллыкъдыла. Ызы 

бла жолну кенгертирикдиле, тротуарла 
ишленирикдиле, темир буруула тартыл-
лыкъдыла, жангы белгиле эм ызла да 
салынырыкъдыла. 

Биринчи сентябрьде сабийле школгъа 
къоркъуусуз маршрут бла барыр ючюн, 
бар ишлени да жайны ахырына бошар-
гъа мурат этиледи. Эсге сала айтсакъ, 
сагъынылгъан объект заманында битер 
ючюн, республиканы Башчысы эм пра-
вительствосу да аны къаты контрольда 
тутадыла. 

МАГОМЕТЛАНЫ Сулейман.

Тюнене КъМР-ни Башчысы 
Казбек Коков республиканы 
Парламентине Послание эт-
генди эмда Правительствогъа, 
жер-жерли власть органлагъа 
экономиканы, социальный 
сфераны айнытыу жаны бла 
буйрукъла бергенди.   

КъМР-ни Парламентини жый-
ылыуу Правительствону юйюнде 
бардырылгъанды. Анга РФ-ни 
Федерация Советинде респу-
бликаны келечилери, Къырал 
Думаны депутатлары, Къабарты-
Малкъарны законла чыгъарыучу, 
толтуруучу, жер-жерли власть 
органларыны къуллукъчулары, 
Конституциялы, Баш, Арбитраж 
сюдлени, федерал органланы 
КъМР-де бёлюмлерини тамата-
лары, Контроль-эсеплеучю эмда  
Жамауат палаталаны, Айырыу 
комиссияны оноучулары,  вузла-
ны ректорлары, право низамны 
сакълаучула, жамауат эм дин 
организацияланы, политика пар-
тияланы келечилери эм башхала 
къатышхандыла.  

Жыйылыу коронавирусха къа-
жау мадарла эсге алынып барды-
рылгъанды. Бу жол Посланияны 
тынгыларча тёрт жер къурал-
гъанды, ол санда бир къауум 
анга Правительствону юйюнде, 
башхалары Парламентни, Наль-
чикни администрациясыны ме-
кямларында тынгылагъандыла. 
Тюбешиу тюзюнлей эфирде да 
кёргюзтюлгенди. 

ПАНДЕМИЯ УЛЛУ СЫНАУ  
БОЛГЪАНДЫ  

Казбек Коков сёзюн коронави-
рус  жайылгъан кезиуде республи-
каны власть  органлары къалай 
ишлегенлерини, ауруугъа къажау 
къаллай мадарла толтургъанла-
рыны юсюнден башлагъанды. 
Ол битеу дуния да бу къыйын 
ауруугъа хазыр болмагъанын, ол   
къыралгъа, жамауатха да уллу  
сынау бергенин айтханды.

- Бу кезиуде къыралны баш-
чысы регионлагъа къошакъ 
полномочияла бергенди. Аланы 
чеклеринде Оператив штаб къу-
ралгъанды, къыйын соруула-
ны чыгъа баргъанларына кёре 
тамамланнгандыла,-дегенди ол.  
Алай бла коронавирус жайылып 
башлагъан кезиуде республикада  
саулукъ сакълау учреждениялада 
9 госпиталь къуралгъанды, алада 
1,8 минг саусузгъа жер бар эди.  
Аны бла бирге республикагъа 1,5 
мингден аслам медицина обору-
дование келтирилгенди, ол санда 
рентген, реанимация,  диагно-
стика эм башха аппаратла. Битеу 
да бирге бу жумашлагъа   748 
миллион сом къоратылгъанды. 

Казбек Коков коронавирусну 
багъыу бла кюрешгенлеге  кёл-
лендириу тёлеулени республика 
къыралда биринчилени санында 
берип башлагъанын чертгенди. 

Битеу да бирге бу ишге 1,6 мил-
лиард сом бёлюннгенди, ол санда 
республикалы бюджетден 537 
миллион сом. «Къыйын кезиуде 
медицинада ишлегенле ауруугъа 
къажау туруп, кеслерини адам-
лыкъ даражаларын, билимлерин, 
сынауларын кёргюзтгендиле, 
алагъа энтта бир кере жюрегим-
ден ыразылыгъымы айтама», 
-деп къошханды ол.

Роспотребнадзорну респу-
бликада Управлениясыны къул-
лукъчуларына эпидемиология 
болумгъа къажау мадарланы, 
аурууну ачыкълау жаны бла тин-
тиулени терк къурагъанлары 
ючюн уллу ыспас этгенди ол. 
«Аланы къыйынларына  къырал-
ны оноучулары тийишли багъа 
бергендиле. Ведомствону , сау-
лукъ сакълау учрежденияланы 
53 келечиси къырал саугъала бла 
белгиленнгендиле»,-деп эсгерт-
генди республиканы оноучусу. 
Пандемияны кезиуюнде кеслери-
ни ишчи борчларын устазла, пра-
во низамны сакълаучула бийик 
даражала бардыргъанлары, би-
теу жамауат да ауруугъа къажау 
бирикгени ючюн махтау бергенди 
республиканы башчысы. 

Болсала ауруу энтта жокъ бол-
магъанды. Казбек Коков аны 
жаланда вакцинация хорларыгъ-
ын чертип, инсанланы дарман 
салыргъа чакъыргъанды. Былтыр 
къыйын жашау болумгъа тюшген 
инсанлагъа къырал болушлукъну 
алгъын бир заманда болмагъан-
ча ёлчемде бёлюннгенди. Энчи 
эс сабийлери болгъан юйюрлеге 
бурулгъанды.  Сёзге, 3 жылдан 
7 жылгъа дери сабийлеге 4,5 
миллиард сом бёлюннгенди. 
Ишсизлеге тёлеуле уа жети кереге 
кёбейтилгендиле. Битеу да бирге 
бу кезиуде республиканы инсан-
ларына  17 миллиард сом къырал 
болушлукъ этилгенди. 

 

МИЛЛЕТ ПРОЕКТЛЕ
Эпидемиология болумгъа къа-

рамай, миллет проектле жашауда 
бардырылгъандыла. Аланы че-
клеринде республикада 47 реги-
он проект толтурулады. Былтыр 
аланы  жашауда бардырыугъа 8,1 
миллиард бёлюннгенди. Белги-
леннген жумушла 95,8 процентге 
тамамланнгандыла. Ол санда 
медицинаны ырысхы-техника 
базасын игилендириуге энчи эс 
бурулгъанды. Миллет проектлени 
чеклеринде  1,3 мингнге жуу-
укъ оборудование келтирилген-
ди, аланы арасында 12 рентген 
аппарат, 15 УЗИ, 2 компьютер 
томограф эм башхала. Онкоди-
спансерге лучевой терапия жаны 
бла комплекс эмда компьютер 
томограф  берилгендиле. 

Иги жанына тюрлениуле билим 
бериуде да бардыла. Сёзге, был-
тыр   школгъа дери билим берген 
22 учреждение  битдирилгенди, 
алада 1,5 минг жер къуралгъан-
ды. Энтта эки школ ишлетил-
генди, алада уа 750 окъуучугъа 
жер барды. Орта профессионал 
билим бериу учреждениялагъа 
компьютерле, мультимедиа обо-
рудование берилгенди, элледе 
школлада 18 спортзал жангыр-
тылгъанды. 1 сентябрьден а кичи 
классланы окъуучулары хакъсыз 
аш-суу бла жалчытылынадыла – 
50 мингден аслам сабий.  

Миллет проектлени чеклерин-
де физкультура эмда культура 
инфраструктура да игиленеди. 
Былтыр 33  спорт объект ишле-
тилгенди, ол санда юч ФОК. Рай-
онлада 9 маданият юй тынгылы 
жангыртылгъанды. Тапландыры-
удан сора Малкъар къырал драма 
театр къараучулагъа эшиклерин 
ачханды. 

Жол мюлкде да бардыла ал-
гъа атламла. Казбек Коков бил-
диргенича, битеу да бирге 230 
километр жол жангыртылгъанды, 

аладан 103 километри регион, 57 
километри муниципал, къалгъан-
лары уа федерал иеликдедиле. 
Къуру Нальчикде жолланы 20 
километринде жангы асфальт 
салыннганды. Суу ызланы кенгер-
тиу иш андан ары бардырылады. 
Былтыр битеу да бирге 32 объект 
тапландырылгъанды неда ишле-
тилгенди (битеулю узунлугъу – 72 
километр). Былтыр миллет про-
ектлени чеклеринде 5 минг фатар 
ишлетилгенди, ол а аны аллында 
жылдан 5,4 процентге асламды. 
Оюлургъа къоркъуулу юйледен  
164 адам кёчюрюлгенди. 

БЫЛТЫРГЪЫ ПОСЛАНИЯНЫ 
ЖУМУШЛАРЫ

Казбек Валерьевич былтыр 
Парламентге этген Посланияда 
белгиленнген жумушланы эсе-
плерин да чыгъаргъанды. Аны 
айтханына кёре, аланы асламы  
толтурулгъандыла. Сёз ючюн, 
бюджетни файдаларын кёбей-
тирге борчла  салыннган эдиле 
да, биринчи кере болуп, республи-
калы бюджетини файдалары 50 
миллиарддан озгъандыла. 

- Биз коммерциялы кредитлени 
не къадар аз алыргъа, къырал 
борчну азайтыргъа деген эдик да, 
2018 жыл бла тенглешдиргенде, 
борчубуз 4,9 миллиард сомгъа аз 
болгъанды,-дегенди республика-
ны оноучусу эмда былтыр  къыт-
лыкъгъа да къарамай, аны энтта 
720 миллионнга тюшюрюрге 
къолдан келгенин белгилегенди.

Былтыр Парламентге Посла-
нияда белгиленнген жумушланы 
асламы тамамланнганлары уа 
экономикада, социал сферада 
халны игилендирирге болушхан-
дыла. Алай бла регионну кесин-
де чыгъарылгъан продукцияны 
ёлчеми 180 миллиард сомгъа 
жетгенди, ол а 2019 жылны ёл-
чемини 102,1 проценти тенглиди. 
Промышленностьда индекс 111 

процент болгъанды. Аны ёсюу-
юне кёре КъМР къыралда алчы 
жети регионну арасына киргенди. 
Ёсюу эл мюлкде (10 процентге ас-
лам), къурулушда (106,9 процент) 
да бардыла. Былтыр айлыкъны 
орталыкъ ёлчеми  29 908 сомгъа 
жетгенди (ёсюу – 9,8 процент). 

КЪЫРАЛНЫ 2030 ЖЫЛГЪА 
ДЕРИ АЙНЫТЫУ

Россейни айнытыуну миллет 
борчларыны арасында беш жу-
мушха энчи эс бурулады. Казбек 
Коков власть органланы ишлери 
аланы тамамлаугъа буруллукъла-
рын айтханды. Аны чеклеринде 
къырал эм муниципал власть ор-
ганлагъа тамамлагъан жумушла-
рыны качествосун игилендирирге 
борчла салыннгандыла.   

Казбек Коков медицинаны 
биринчи бёлюмюню модерниза-
циясы бардырылгъанын эсгерт-
генди. 2024 жылгъа дери уа бу 
жумушлагъа 1,8 миллиард сом 
бёлюнюрюкдю. Битеу да бирге 
50 объектни жангыртыргъа, 13 
саулукъ сакълау учреждение 
ишлетирге планла бардыла. Бю-
гюнлюкде жангыртыу ишле 13 
объектде бардырыладыла, Ауши-
герде уа жангы амбулаторияны 
къурулушу башланнганды. Быйыл 
онкология диспансерни ишлетип 
башларгъа да белгиленеди.

Сёз диспансеризацияны кен-
гертиуню, терк болушлукъ меди-
цина службаны машиналарын 
жангыртыуну, медицинада иш-
легенлени билимлерин ёсдюрю-
уню  юслеринден да баргъанды. 
Инсанланы льготалы дарманла 
бла жалчытыуну юсюнден айта, 
былтыр бу жумушлагъа 358,8 
миллион сом берилгенин бел-
гилегенди республиканы баш-
чысы. Тенглешдирип айтханда 
– 2018 жылда – 270,5 миллион 
сом. Казбек Коков правитель-
ствогъа медицинаны айныты-
угъа энчи эс бурургъа буйрукъ 
бергенди. 

Миллет борчланы арасында 
юйюрлеге себеплик этиу, ишчи 
жерлени къурау, адамланы къо-
лайлыкъларын ёсдюрюу, факъы-
ралыкъны кетериу жаны бла жу-
мушла белгиленнгендиле. Ахыр 
эки жылны ичинде республика 
юйюрлеге социал болушлукъ 
жаны бла битеу борчланы толтур-
гъанды. Ол санда бешинчи эм ан-
дан кёп сабий туугъанда, юйюрге 
жашау болумну  игилендириуге 
250 минг сом тёленеди. Казбек 
Коков правительствогъа, жууаплы 
министерстволагъа бу програм-
маны толтургъанда борчланы 
жыймазгъа, ахчаны заманында 
тёлерге, административ чеклени 
азайтыргъа, болушлукъну   низа-
мын женгиллетирге эсгертиуле 
этгенди. 

«Барыбыз да бир командача къадалып ишлесек, салыннган 
борчланы бет жарыкълы толтураллыкъбыз»

Кёп болмай РФ-ни Прави-
тельствосуну Председатели 
Михаил Мишустин къабыл эт-
ген  бегимге кёре, энди регион-
лада жашау этерге жарамагъ-
ан  юйледен адамланы тирирек 
кёчюрюрге онг боллукъду, деп 
билдириледи КъМР-ни Башчы-
сыны бла Правительствосуну 
пресс-службасындан. 

Документде Жашау журт-
коммунал мюлкню  айныты-
уну фондуна субсидия бери-
уню эмда регионланы ахча 
бла жалчытыуну амалларына 
тюрлениуле кийирилгендиле. 
Энди  субъектле сагъынылгъан 
программаны бардырыргъа 
финанс болушлукъну бара 

тургъан жыл бла чекленип 
къалмай, алгъадан талай жыл-
гъа аллыкъдыла.  Алай бла 
«Жараусуз жашау журтланы  
санын терк азайтыу» федерал 
программаны белгиленнген 
болжаллада тамамларгъа онг 
табыллыкъды. 

Эсге сала айтсакъ, Къа-
барты-Малкъар бу жумушну 
узакъгъа созмай бардырыргъа 
хазыр болгъан регионланы 
тизмесине киреди.  Быйыл 
жылны ахырына республика-
да 741 адам жангы юй къоллу 
боллукъдула. Анга деп феде-
рал бюджетден 400 миллион 
сомдан аслам  бёлюннгенди. 

Элбрус райондан хапарла 

Аскер-патриот ниетледе 
юйретиуню къайгъысын кёре

Къурулушну  болжалда тындырыу эмда аны качествосуна 
къаты контроль тохташдырыу

Программа 

Е.Х. Абазованы юсюнден
Къабарты-Малкъар Республиканы Башчысыны

У К А З Ы

Къабарты-Малкъар Республиканы электроэнерге-
тикасын 2022-2026 жыллада айнытыуну схемасын 

эм программасын къабыл кёрюуню юсюнден
Къабарты-Малкъар Республиканы Башчысыны

У К А З Ы

Жараусуз журтладан кёчюрюу 
теркирек бардырылырча 

Ахыры.
 Аллы 1-чи бетдеди.

Документле

Белгилисича, Къабарты-Мал-
къар буз урургъа  къоркъуулу 
регионладан  бирине саналады. 
Ол себепден жыл сайын бу жаны 
бла тийишли жумушлагъа  ре-
спубликаны бюджетинден  ахча 
бёлюнеди. Быйыл аны ёлчеми 
25 миллион сомгъа жетдирил-
генди. Ол а былтыр бу заман 
бла тенглешдиргенде, 3 миллион 
сомгъа кёпдю, деп билдириледи 
КъМР-ни Эл мюлк министер-
ствосуну пресс-службасындан.

Бюгюнлюкде республика-
да буз халеклик салыр деген   
къоркъуу болгъан  участоклада    
ракетала жиберген  32 пункт   
барды. Ала биринчи апрельден 
башлап борчларын толтурурча  
хазыр этилгендиле.   Аны бла 
бирге   быйыл энтта  бири Чегем 
бла Бахсан районланы чегинде,  
Кишпек элни къатында  салы-
нырыкъды. Бусагъатда аны 

мурдорун жарашдырып бошай 
турадыла. 

Саулай алып айтханда, сагъы-
нылгъан мадарланы  хайыры бла 
481,4 минг гектар эл мюлк жерни 
буздан къорууларгъа къолдан 
келгенди.  

МАГОМЕТЛАНЫ Сулейман.

«Барыбыз да бир командача къадалып ишлесек, салыннган 
борчланы бет жарыкълы толтураллыкъбыз»

Жылны ахырына дери урунуу 
рынокда болумну тапландырыр-
гъа буйрукъла да берилгендиле. 
Казбек Коков инсанланы пред-
приниматель иш бла кюреширге 
кёллендирирге, социал келишим-
лени мадарларын кенгертирге 
кереклисине эс бургъанды. 

БИЛИМ БЕРИУ
Быйыл  школгъа дери билим 

берген 10 учрежденияны хайыр-
ланыргъа берирге белгиленеди. 
Алай бла жылны ахырына бери 
3 жылгъа дери балала барысы 
да сабий садлада жерле бла 
жалчытылынырыкъдыла. Куба 
элде, Прохладныйде мектеплени 
къурулушлары башланадыла, 
Ново-Ивановское элде уа 440 
сабийге школ хайырланыргъа 
берилликди, Залукокоаже, Тёбен 
Черек, Пролетарское элледе уа 
ала тапландырыллыкъдыла. Ре-
спубликаны оноучусу школланы 
мекямларыны асламы озгъан 
ёмюрледе ишлетилгенлерин, 
аланы жангыртыргъа кереклисин 
да айтханды. Правительствогъа, 
жер-жерли власть органлагъа бу 
борчланы тамамларгъа буюр-
гъанды. 

Къошакъ билим бериуню 
юсюнден айтханда, «Точка роста» 
69 ара къуралгъанын, жылны 
ахырына дери элледе школлада 
энтта аллай 38  ара ишлеп баш-
ларыгъын  белгилерчады. Ала уа 
сабийлени илмуда, техникада би-
лимлерин игилендирирге онг бе-
редиле. 2023 жылгъа дери «Точка 
роста» арала республиканы битеу 
школларында да боллукъдула. 

Казбек Коков фахмулу сабий-
лени ачыкълау, алагъа айныргъа 
онгла къурау баш борчладан 
бирлери болгъанларын чертген-
ди. Ол жашланы бла къызланы 
билим алыргъа, олимпиадалагъа 
къатышып, алчы жерлеге чыгъ-
аргъа кёллендирирге керекли-
сине эс бургъанды.  «Быйылдан 
башлап, школчуланы арасында 
битеуроссей олипиадалада хор-
лам болдургъанлагъа эм аланы 
устазларына ахча саугъа этил-
ликди – 50-шер минг сом. Быллай 
себеплик олимпиадаланы при-
зёрларына  (25 минг сом) эмда 
битеуроссей олимпиадаланы 
регион бёлюмлеринде хорлагъ-
анлагъа (15 минг сом), аланы 
хазырлагъанлагъа да тёлени-
рикди »,-деп билдиргенди Казбек 
Валерьевич.

ЭКОНОМИКА
Экономиканы   юсюнден айт-

ханда, инфраструктура проект-
леге аслам магъана бериледи.  
Биринчиден, сёз инсанланы 
шёндюгю излемлеге келишген 
жашау журтла бла жалчытыуну 
юсюнден барады. Казбек Коков 
республикадан жаш адамланы 
тышына кетгенлери, иш излеген-
лери, аны бла бирге уа жашаула-
рыны качествосун игилендирирге 
сюйгенлери бла байламлы бол-
гъанын айтханды. 

Дагъыда жолланы тапланды-
рыу да магъаналы жумушладан 
бириди. Федерал бюджетден 
Нальчикде жолланы тапланды-
рыугъа 432 миллион сом бёлюрге 
белгиленнгенин билдиргенди 

республиканы башчысы. Ол а 12 
километр трассаны тапланды-
рыргъа жетерикди.  Пассажир 
улоуну ишин бир низамгъа кел-
тириу, «Нальчик» аэропортну 
тапландырыу,  аны жумушлары 
бла хайырланнганланы санын 
ёсдюрюу, авиарейслени кёбейтиу 

жаны бла борчла да салыннган-
дыла. 

Жашау журт-коммунал мюлню 
айнытыуну юсюнден айта, Казбек 
Коков инсанланы таза ичер суу 
бла жалчытыу магъаналы борч  
болгъанын чертгенди. Быйыл 
«Таза суу» федерал программа-
ны чеклеринде 19 объект жан-
гыртыллыкъды. «Аны бла бирге 
уа  ичер суу бла жалчытыуну 
жангы амалларын (самотечный) 
сингдирирге тийишлиди. Быллай 
системала уа адамларыбызны 
суу бла бир тюрлю тыйгъычсыз 
жалчытыргъа онг берлик эди»,- 
деп къошханды ол.  Ала бла бирге 
элледе жамауат солурча жерлени 
къурау жаны бла мадарла толту-
руллукъдула – паркла, скверле, 
сабийле ойнарча жерле. Миллет 
проектлени чеклеринде уа быйыл 
кёп къатлы юйлени 89 арбазы бла 
жамауат солугъан 31 жер жангыр-
тыллыкъдыла. 

ЖАШАУ ЖУРТЛА 
БЛА ЖАЛЧЫТЫУ

Инсанланы жашау журтла бла 
жалчытыуда ипотека кредитлени 
болушлугъу уллуду. Былтыр бу 
мадарны хайырланып, республи-
каны 4 мингден аслам инсаны 
жашау болумларын игилендир-
гендиле. Битеу да бирге ипоте-
кагъа алгъан ахча  8,8 миллиард 
сомгъа жетгенди.   Казбек Коков 
ипотека кредит мадар 2030 жыл-
гъа дери жашау журтланы ишле-
тиу жаны бла планны толтурууну 
баш амалы болгъанын айтханды. 
Аны бла байламлы правитель-
ствогъа жашау журтланы къуру-
лушларын кёбейтиу  жаны бла 
регион программа  хазырларгъа 
буюрулгъанды. 

Оюлургъа къоркъуулу юйледен 
750 адамны кёчюрюрге керекди. 
Бу жумушлагъа 480 миллион 
сом бёлюннгенди. Аны бла бир-

ге общежитиялада тургъанланы 
жашау болумларын тапланды-
рыргъа, ёксюз сабийлени юйле 
бла жалчытыргъа тийишлиди. Бу 
проблемала уа  республикада кёп 
жылланы ичинде тамамланмай-
дыла. Быйыл а ёксюз сабийлеге 
107 фатар берирге план барды. 

ИНВЕСТИЦИЯЛА
Казбек Коков бийик технологи-

ялы, илму жаны бла сюзюлген, 
аны бла бирге уа экология жаны 
бла таза проектлени жашауда 
бардырыугъа энчи эс буруллугъун  
билдиргенди. Правительствогъа  
бу жаны бла инвестицияланы 
кёбейтирге   буюрулгъанды. Аны 
бла бирге IT – технологияланы  
онгларын кенгертирге керекди. 
Дагъыда  Тырныауузда воль-
фрам-молибден жарашдырыуну 
жангыртыу, «Телемеханика» 
чыгъаргъан продукцияны тюрлю-
лерин кёбейтиу жаны бла борчла 
да салыннгандыла. 

ЭЛ МЮЛК
Казбек Коков эл мюлкню айны-

тыуну юсюнден айта, хар гектар 
жерден жыйылгъан тирликни 
файдалылыгъын ёсдюрюрге 
кереклисин чертгенди. Республи-
када тахта кёгетлени, наныкъланы 
ёсдюрюуню кенгертирге,  аны бла 
бирге уа къумалы малчылыкъны 
айнытыргъа тийишлиди. АПК-да 
къырал болушлукъ ёсгенлей ба-
рады. Былтыр бу жумушлагъа 2,7 
миллиард сом къоратылгъанды. 
Казбек Коков хар жылдан да эл 
мюлкде файдалылыкъ бек аздан 
10 процентге ёсерге кереклисин 
айтханды. 

ТУРИЗМ
КъМР-ни айнытыуну стратегия-

лы амалларындан бири туризмди. 
Былтыр, салыннган чеклеге да 
къарамай, республикада 540 
минг адам солугъандыла. Аланы 
асламы – Приэльбрусьеде. Жуу-
укъ кезиуде уа анда 3 канат жол 
ишлетирге, 9 тау-лыжа трасса 
къураргъа, машиналаны салыр-
ча жерлени кенгертирге, ток бла 
жалчытыу ызланы жангыртыргъа 
белгиленеди.   

Ич туризмны айнытыу жаны бла 
жангы программаны чеклеринде 
уа къонакъ юйлени ишлетиуге 
льгота кредитле берилликдиле. 
Аны бла 15 жылгъа хайырланыр-
гъа боллукъду, ставкасы уа 5 
процентге жетеди.  «Бу амалны 
хайырланыргъа керекбиз. Ол 

санда бальнеология курортланы 
жангыртыуда. Санаторийледе 
жерлени 10 мингнге кёбейтирге 
тийишлиди. Алай бла уа Наль-
чикни курортларында 150 минг 
адам солуяллыкъды. Алай бол-
са, бек аздан 50 минг ишчи жер 
къураллыкъды»,-дегенди респу-
бликаны таматасы. Минги тауну 
тийреси бла бирге  уа Черек, 
Чегем, Зольск районланы турист-
рекреация онглары да айнытыл-
лыкъдыла. Правительствогъа 1 
июльгъа дери ол жаны бла пред-
ложенияла берирге, проектле 
хазырларгъа буйрукъ этилгенди. 

ЖАМАУАТ КЕЛИШИУЛЮК
КъМР-де жамауат-политика 

келишиулюкню сакълауда къырал 
эм жер-жерли самоуправление 
власть органла, право низамны 
сакълаучу структурала, граждан 
обществону институтлары, жа-
мауат саулай да бирге ишлерге 
кереклисин чертгенди республи-
каны башчысы.

Казбек Коков тынчлыкъны ча-
чыу, миллетле, динле аралы ке-
лишиулюкню бузуугъа бурулгъан 
ишле  болдурулмазлыкъларын 
къаты айтханды.  Аманлыкъланы 
саны азая бара эселе да, крими-
ноген болум контрольда болургъа  
тийишлиди. «Законлукъну, право 
низамны, инсанларыбызны къор-
къуусузлукъларын жалчытыу баш 
къырал борчладан бириди»,-деп 
белгилегенди ол.

ПАРЛАМЕНТНИ ИШИ
Парламентни депутатлары 

толтуруучу власть  органла бла 
хайырлы байламлыкъла жю-
рютгенлерини юсюнден айта, 
республиканы оноучусу  былтыр 
экономикада, социал сфера-
да, жамауат жашауда артыкъ-
да магъаналы законла къабыл 
кёрюлгенлерин чертгенди. Ол 

парламентарийлени федерал 
Конституциягъа кийирилген тю-
зетиуле бла байламлы законланы  
хазырларгъа чакъыргъанды. 
«Аланы эмда миллет проектлени 
баш борчлары бирди – инсанла-
рыбызны къолайлы, ырахматлы 
жашауларын жалчытыу»,-деп 
белгилегенди ол.

Конституциягъа кийирилген 
жангыртыула уа жер-жерли са-
моуправление органланы полно-
мочияларын кенгертгендиле, 
къырал эм муниципал власть 
органланы араларында жууаплы-
лыкъны юлешгендиле.  Казбек 
Коков эллени башчыларын за-
конну излемлерин толтурургъа 
чакъыргъанды.

РЕСПУБЛИКАГЪА 
ТАМАТАЛЫКЪ ЭТИУ

Казбек Коков Посланияда бел-
гиленнган битеу борчланы, жу-
мушланы да къыралгъа башчы-
лыкъ этиуню жангы амаллары 
кийирилмеселе, тамамларгъа 
онг болмазлыгъын чертгенди. 
Юч жылны ичинде уа къырал эм 
муниципал жумушланы асламы 
дистанциялы халда толтурулур-
ча мадарла кийириледиле, аны 
бла бирге къырал органлада 
цифралы амалланы андан ары 
сингдирирге керекди. 

Сёзюню ахырында Казбек 
Коков  къырал къуллукъчуланы 
адеплиликни, намыслылыкъны 
юлгюсюн кёргюзтюрге, адам-
ланы къайгъыларына ачыкъ 
болургъа чакъыргъанды. «Биз 
инсанларыбыз бла байламлыкъ-
ланы битеу онгларын хайырла-
ныргъа керекбиз. Ол мурат бла 
Регионнга башчылыкъ этиу ара 
къуралгъанды. Ол а республика-
ны жашауун тюзюнлей кёрюрге 
онг береди. Кюн сайын ЦУР-ну 
къуллукъчулары кёп билдириу-
лени тинтедиле. Аланы хар бири 
уа адамларыбызны жарсыулары 
бла байламлыдыла. Инсанлары-
бызгъа республиканы жашаууну 
юсюнден тюз хапарны билди-
рирге борчлубуз. Бу ишде уа 
асламлы информация органланы 
жууаплылыгъы уллудула. Прави-
тельствогъа 1 июльгъа дери СМИ 
органланы айнытыу жаны бла 
мадарланы хазырларгъа буюра-
ма»,-  дегенди ол.  

Казбек Коков власть органла-
ны къуллукъчуларына борчла-
рына жууаплы кёзден къарар-
гъа,  Правительство, КъМР-ни 
Башчысыны Администрациясы 
къабыл кёрген оноула къалай 
толтурулгъанларына контрольну 
къатыландырыргъа, толтуруучу 
дисциплинаны игилендирирге 
кереклисине да эс бургъанды. - 
Бизни битеу ишибиз да адамла-
рыбызны жашауун игилендириу, 
къолайлыкъларын ёсдюрюу бла 
байламлыдыла. Ол а артыкъда 
къыйын эм жууаплы борчладыла.  
Алай аланы толтурургъа битеу 
онгларыбыз бардыла. Адамла-
рыбыз иш кёллюдюле, бирлик 
барды. Барыбыз да  командача 
ишлесек, салыннган борчланы 
бет жарыкълы толтураллыкъбыз,-
дегенди ол ахырында.

Парламентни жыйылыуу КъМР-
ни Башчысыны Посланиясы бла 
байламлы бегимни къабыл этиу 
бла бошалгъанды.

ТИКАЛАНЫ Фатима.

Нальчик сюд районну 2-чи номерли сюд участкасында 
жарашдырыучу судьяны къуллугъуна Бекишев Аслан 

Ратмировични салыуну юсюнден
Къабарты-Малкъар Республиканы Парламентини

Б Е  ГИ М И
Къабарты-Малкъар Республиканы Конституциясыны 100-чю 

статьясыны 1-чи кесегини «и» пунктуна, 117-чи статьясыны 3-чю 
кесегине эм «Къабарты-Малкъар Республиканы жарашдырыучу 
судьяларыны юсюнден» Къабарты-Малкъар Республиканы Зако-
нуну 6-чы эм 7-чи статьяларына тийишлиликде Къабарты-Малкъар 
Республиканы Парламенти бегим этеди:

1. Нальчик сюд районну 2-чи номерли сюд участкасында жараш-
дырыучу судьяны къуллугъуна Бекишев Аслан Ратмировични он 
жыл заман болжалгъа салыргъа.

2. Бу Бегим аны къабыл кёрген кюнден башлап кючюне киреди.

Къабарты-Малкъар Республиканы
Парламентини Председатели                                      Т. ЕГОРОВА
Нальчик шахар, 2021 жыл 29 апрель, №300-П-П

Нальчик сюд районну 5-чи номерли сюд участкасында 
жарашдырыучу судьяны къуллугъуна Бечелланы 

Илиясны жашы Радмирни салыуну юсюнден
Къабарты-Малкъар Республиканы Парламентини

Б Е Г И М И
Къабарты-Малкъар Республиканы Конституциясыны 100-чю 

статьясыны 1-чи кесегини «и» пунктуна, 117-чи статьясыны 3-чю 
кесегине эм «Къабарты-Малкъар Республиканы жарашдырыучу 
судьяларыны юсюнден» Къабарты-Малкъар Республиканы Зако-
нуну 6-чы эм 7-чи статьяларына тийишлиликде Къабарты-Малкъар 
Республиканы Парламенти бегим этеди:

1. Нальчик сюд районну 5-чи номерли сюд участкасында жараш-
дырыучу судьяны къуллугъуна Бечелланы Илиясны жашы Радмир-
ни он жыл заман болжалгъа салыргъа.

2. Бу Бегим аны къабыл кёрген кюнден башлап кючюне киреди.

Къабарты-Малкъар Республиканы
Парламентини Председатели                                      Т. ЕГОРОВА
Нальчик шахар, 2021 жыл 29 апрель, №301-П-П

Терк сюд районну 2-чи номерли сюд участкасында 
жарашдырыучу судьяны къуллугъуна Тлостанов Аслан 

Юрьевични салыуну юсюнден
Къабарты-Малкъар Республиканы Парламентини

Б Е Г И М И
Къабарты-Малкъар Республиканы Конституциясыны 100-чю 

статьясыны 1-чи кесегини «и» пунктуна, 117-чи статьясыны 3-чю 
кесегине эм «Къабарты-Малкъар Республиканы жарашдырыучу 
судьяларыны юсюнден» Къабарты-Малкъар Республиканы Зако-
нуну 6-чы эм 7-чи статьяларына тийишлиликде Къабарты-Малкъар 
Республиканы Парламенти бегим этеди:

1. Терк сюд районну 2-чи номерли сюд участкасында жарашды-
рыучу судьяны къуллугъуна Тлостанов Аслан Юрьевични он жыл 
заман болжалгъа салыргъа.

2. Бу Бегим аны къабыл кёрген кюнден башлап кючюне киреди.

Къабарты-Малкъар Республиканы
Парламентини Председатели                                      Т. ЕГОРОВА
Нальчик шахар, 2021 жыл 29 апрель, №302-П-П

«Къабарты-Малкъар Республиканы Конституциясына 
тюзетиу кийириуню юсюнден» Къабарты-Малкъар 

Республиканы законуну проектини юсюнден
Къабарты-Малкъар Республиканы Парламентини

Б Е Г И М И
Къабарты-Малкъар Республиканы Парламенти бегим этеди:
1. Къабарты-Малкъар Республиканы Парламентини депутатла-

рыны къаууму кийирген «Къабарты-Малкъар Республиканы Кон-
ституциясына тюзетиу кийириуню юсюнден» Къабарты-Малкъар 
Республиканы законуну проектин биринчи окъууда къабыл кёрюрге.

2. Къабарты-Малкъар Республиканы Парламентини Законода-
тельство эм жер-жерли самоуправление соруула жаны бла коми-
тетге келген эсгертиулени, эсеплеулени, тюзетиулени эсге алып, 
белгиленнген законопроектни ахырына дери жарашдырыргъа эм 
Къабарты-Малкъар Республиканы Парламентинде экинчи окъууда 
къаралырча чыгъарыргъа.

Къабарты-Малкъар Республиканы
Парламентини Председатели                                      Т. ЕГОРОВА
Нальчик шахар, 2021 жыл 29 апрель, №303-П-П

Къабарты-Малкъар Республиканы 
Парламентинде Жамауат советде членствону болжал-

дан алгъа тохтатыуну юсюнден
Къабарты-Малкъар Республиканы Парламентини

БЕГИМИ
Къабарты-Малкъар Республиканы Парламентинде Жамауат со-

ветни юсюнден Положенияны 3.6 пунктуну 3-чю подпунктуна тий-
ишлиликде Къабарты-Малкъар Республиканы Парламенти бегим 
этеди: 

1. Жиругов Радий Темболатовични эм Шогенов Роберт Исуфо-
вични Къабарты-Малкъар Республиканы Парламентинде Жамауат 
советде членстволарын болжалдан алгъа тохтатылгъаннга санаргъа.  

2. Бу Бегим аны къабыл кёрген кюнден башлап кючюне киреди.

Къабарты-Малкъар Республиканы
Парламентини Председатели                                      Т. ЕГОРОВА
Нальчик шахар, 2021 жыл 29 апрель, №311-П-П

Тюнене КъМР-ни Башчысы Казбек Коков 
республиканы Парламентине Послание этген-
ди эмда Правительствогъа, жер-жерли власть 
органлагъа экономиканы, социальный сфераны 
айнытыу жаны бла буйрукъла бергенди.  Анга 
тынгылагъандан сора депутатла кеслерини оюм-
ларын белгили этгендиле:

Татьяна ЕГОРОВА, 
Парламентни спикери:

- КъМР-ни Башчысыны Парламентге Посланиясы 
шарт жумушла белгиленнгенлери, буйрукъла салынн-
ганлары бла энчиди. Инсанларыбызны ырахматлы 
жашауларын жалчытыу а баш борчду. Аны чеклеринде 
юйюрге, аналыкъгъа, сабийликге себепликге энчи эс 
бурулады. Юйюрлеге федерал даражада социал бо-
лушлукъну жангы амаллары бла бирге республикалы 
программа да ишлейди. Анга кёре, беш эм андан да 
кёп сабийлери болгъан юйюрлеге жашау болумларын 
игилендирирге 250 минг сом тёленеди. 

 Экономиканы айнытыу жумушлагъа энчи эс бурул-
гъанды. Бу ишни чеклеринде  промышленностьда, эл 
мюлкде бийик технологиялы предприятияла къурар-
гъа, туризмни да шёндюгю излемлеге тийишлиликде 
айнытыргъа белгиленеди.  Экономикада салыннган 
борчланы асламы узакъ болжаллыдыла, аны бла 
бирге быйылгъа буйрукъла да берилгендиле. Ала да 
республикада жашауну качествосун игилендириуге, 
инсанларыбызны къолайлыкъларын ёсдюрюуге бу-
рулупдула. 

Битеу белгиленнген жумушла бла байламлы буй-
рукъла берилгендиле, ол санда Парламентге да. 
Къысха заманны ичинде Посланияны жашауда барды-

рыуну планы хазырланыллыкъды. Правительство бла 
бирге кенгешле бардырылып, буйрукъланы тамамлау 
жаны бла законла да жарашдырыллыкъдыла. Бары-
быз да бирге къадалып ишлесек, Къабарты-Малкъар-
ны айнытыуда жетишимли боллугъубузгъа ишексизме.

Михаил АФАШАГОВ, 
«Единая Россия» партияны фракциясыны таматасы:
- Документ бир ненча бёлюмден къуралыпды. Бирин-

чиден, республиканы оноучусу озгъан кезиуде тамам-
ланнган жумушланы эсеплерин чыгъаргъанды. Панде-
мияны кезиуюнде правительствону аурууну жайылыууна 
къажау ишини, инсанлагъа себепликни мадарларыны, 
федерал ара регионлагъа къалай болушханыны юсле-
ринден тынгылы айтылады. Къырал эм регион власть 
органла артыкъда магъаналы жумушланы бардыр-
гъандыла. Ол санда саулукъ сакълау учрежденияла 
дарманла, оборудование бла жалчытылыннгандыла, 
битеу жумушлагъа ахча керекли тенгли берилгенди.

Дагъыда республиканы оноучусу алгъын Послани-
ясында белгиленнген жумушла къалай толтурулгъан-
ларыны эсеплерин да чыгъаргъанды. Документде 
РФ-ни Президентини Посланиясында белгиленнген 
борчланы жашауда бардырыуну планы барды. Быйыл 
экономикада, социал сферада толтурургъа тохташды-
рылгъан жумушла да шарт саналгъандыла. 

Сёзге, правительствогъа гитче эм орталыкъ биз-
несге къырал болушлукъ, жашау журт-коммунал 
мюлкню жангыртыу, адамларыбызны таза ичер суу 
бла жалчытыу, жашау журтла ишлетиу жаны бла буй-
рукъла берилгендиле. Ала шёндюгю кезиуде артыкъда 
магъаналыдыла, болжалгъа салмай, тамамланыргъа 
керекли ишледиле.

Сафарби ШХАГАПСОЕВ, 
«Зеленые» партияны фракциясыны таматасы:

- Бу жолгъу Послание башхаладан былтыр панде-
мия болумда жашагъаныбыз бла байламлы энчиди. 
Аны себепли республиканы оноучусу жашауну битеу 
бёлюмлеринде болумну терен тинтгенди. Документде 
хар отрасльда шарт борчла салыннгандыла, жууа-
плы министерстволагъа буйрукъла берилгендиле. 
Къытлыкъгъа да къарамай, федерал арадан ахча 
болушлукъ этиллиги да къууандырады. 

Экологияны юсюнден сагъынылгъанына эс бу-
рургъа сюеме. Табийгъатны тазалыгъын жалчытыу 
битеу сфералада да баш магъаналы иш болгъаны 
чертилгенди. Промышленностьда, эл мюлкде да 
шёндюгю технологияла сингдирилирге кереклисине 
эс бурулгъанды. Аны бла бирге малчылыкъны айны-
тыуну юсюнден да айтылады. Ол а тау жайлыкъланы 
жангыртыу бла байламлы боллукъду. Жарсыугъа, арт 
кезиуде аланы юсюнден унутуп турадыла. 

Дагъыда билим бериуню юсюнден айта, школла 
шёндюгю, аны бла бирге уа къоркъуусуз болургъа ке-
реклисин чертгенди. Бюгюнлюкде уа республикада 50 
минг сабий хакъсыз жылы аш-суу бла жалчытылына-
дыла. Ол а ёсюп келген тёлюбюз саулукълу болуруна 
себеплик этерикди. 

Мен Казбек Коков къырал къуллукъчула профес-
сионалла болургъа кереклисин айтханына, аланы 
ишлерине жууаплы кёзден къараргъа чакъыргъанына 
да бек бюсюрегенме. Ол а алагъа адамланы жарсы-
уларына къайгъырыргъа чакъырыуду.

АБДУЛЛАХЛАНЫ Фатима жазып алгъанды. 

Оюмла

Тындырылгъан жумушла тынгылы тинтилгендиле, эшитилиннген планла къолдан келликдиле
Мадарымлылыкъ

Окъуучулагъа аны юсюнден 
Роспотребнадзорну Эпидемиоло-
гияны ара НИИ-сини экспертлери 
айтадыла. COVID-19 эм коронави-
русдан дарман салдырыуну юсюн-
ден адамла аслам бериучю сору-
улагъа жууаплагъанлай турабыз. 
Бюгюн «Комсомольская правданы» 
консультанты Роспотребнадзор-
ну Эпидемиология ара НИИ-сини 
клиника-аналитика иш жаны бла 
таматасыны орунбасары, медицина 
илмуланы доктору Наталья Пше-
ничнаяды.

Мен ковид бла женгил халда ауруп 
къайтышханма. Антитела къаллай 
бирге тюшгенде вакцина этдирирге 
керекди? Ауруп иги болгъанлагъа при-
вивканы къайсысын салдырса игиди?

Хурмет бла, Валерия.
- SARS-CoV2 антителалагъа берген 

иммунофермент анализ отрицательный 
болса, вакцина салдырыргъа жарайды. 
(Ол къан тамырдан алыннган къанны 

тинтиудю, халкъда анга «антителалагъа 
анализ» дейдиле. -Ред.).

Сиз ауругъан эсегиз, ол анализни жыл 
жарымдан берирге боллукъсуз. Ала 
жокъ эселе, къоркъмагъанлай дарман 
салдырыгъыз. Вакцинаны бакъгъан 
врач сайлайды.

ДЦП-лары болгъан адамлагъа при-
вивка этерге жарагъаныны бла къал-
гъаныны юсюнден информацияны 
бир жерде да табалмайма. Жарай 
эсе уа, къайсы вакцинаны салдырса 
игиди?

Хурмет бла, Ирина.
- ДЦП вакцинаны этдирмезге сылтау 

тюйюлдю.  Ол ауруудан къыйналгъан-
лада, тёредеча, байламлыкъла кёп бо-
луучудула, ала медицина махкемелеге 
терк-терк жюрюрге керек болгъанлары 
ючюн. Ол а, сёзсюз, жугъаргъа къоркъу-
ула чыгъарады. Алай эсе уа, вакцинация 
бек магъаналыды эм кереклиди.

Вакцинаны сайларгъа бакъгъан 
врач эм врач-невролог болушурукъду. 

Ауругъанны эсге ала, «ЭпиВакКорона» 
вакцинаны сайларгъа боллукъду. Ол 
иммунный системагъа женгилирекди. 
Ол прививкадан сора коронавирусну 
S-белогуну (андан къураладыла вирус 
кесекчиклени шинжилери. - Ред.) бир-
бир кесеклерине антителала къура-
ладыла. Аллай кесекчиклери вирусну 
жашау болжалында уллу магъананы 
тутадыла, аны себепли вакцинация-
да санны аны бла шагъырейлениую 
ковидден ышаннгылы къорууланыуну 
жалчытады. Аны бла бирге биз иммун-
ный системаны  антителаланы къурау 
бла ауурландырмайбыз, ала вирус бла 
къажаулукъда аллай бир магъаналы 
да тюйюлдюле (аны ючюн кётюрюледи 
вакцинация женгил. - Ред).

Эримде беш жылдан бери къанында 
лейкоцитлени мардасы бийикди (тогъ-
уздан онючге дери). Тюрлю-тюрлю 
тинтиуледен ётгенди, алай бир врач да 
аны алай нек болгъанын айталмагъ-
анды. Уллу проблемаларындан бири 

– инфаркт – 2019 жылда октябрьде, 
аортокоронар шунтирование – 2020 
жылда августда, нейросенсор сан-
гыраулукъ – 2021 жылда февральда, 
гормонотерапияны ётгенди.  Кардио-
лог лейкоцитле бийик болгъаны ючюн 
прививканы салдырмагъыз, дейди. 
Эрим къоркъуулу къауумдады, сора 
ол ковидден къалай бла сакълансын. 
Не айталлыкъсыз бизге?

Ирина.
- Сиз керти да къыйын болумдасыз. 

Бакъгъан врачны къоркъууларын ангы-
ларгъа боллукъду.  Эм алгъа эригизни 
саулугъу тап халгъа бурулгъанын бла 
къалгъанын билирге керексиз. Лейко-
цитлени кётюрюлгенлери ол неда бу 
ауруудан дарманланы ичгени бла да 
байламлы болуучуду. Алай сылтау баш-
ха да болургъа боллукъду.  Аны ачыкъ-
лар ючюн врач-гемотологга барыргъа 
тийишлисиз.

Басмагъа ЖАНГУРАЗЛАНЫ 
Нажабат хазырлагъанды.  

Каркаланы  Гелястан-
ны жашы Боташ  1939  

жылда аскерге чакъыры-
лады. Анга Финляндия бла 
чекде Карелияда къуллукъ 
этерге тюшеди. Анда 27-чи 
дивизияны 337-чи полкуну 
3-чю  батальонуну аскер-
чиси эди.

Кёп да турмай акъ финн-
ле бла  къазауат  башлана-
ды. Уруш узакъгъа созул-
магъан эсе да, эки жанын-
дан да мингле бла адам-
ла къырыладыла. Боташ 
бёлюмню командириди. 
Жетеуленнге башчылыкъ 
этеди. Кесине буюрулгъан 
жерде душман аскер бла 
къаты сермешеди. Ала-
дан биринде, нёгерлери 
да къатышып, кёп душман 
аскерни къыргъаны ючюн 
анга «Кишилиги ючюн» 
майдал бередиле.

Финн  уруш да бошалып, 
энди юйге къайтама 

деп тургъанлай, Германия 
бла къазауат башланады.
Ол кезиуде ким жиберлик 
эди юйюне аскерчини. 

Ленинграддан Мурманск 
шахаргъа темир жол ба-
рады. Аны бла аш-азыкъ,  
топ-окъ, аскер сауутла кел-
тиредиле. Немислиле аны 
къолгъа этерге кюреше-

диле. Аны ючюн къызыу 
атышыула барадыла. 1944 
жылгъа дери жаш ол тийре-
леде уруш этип тургъанды. 
Андан сора бу аскер бё-
люмню Кенигсберг тийре-
сине кёчюредиле.

Анда да бек къаты дем-
лешле баргъандыла. Бу  
жол да Боташ кесини киши-
лигин кёргюзтгенди.  Анга 
«Жигитлиги ючюн» майдал  
экинчи кере бериледи.

Кенигсбергден  сора 
Польшаны ара шахары 

Варшаваны эркин этерге, 
Берлинни алыргъа да къа-
тышханды. Ала ючюн а анга 
Ата журт урушну экинчи 
даражалы ордени,  Къы-
зыл Жулдузну эки ордени 
берилгенди.

Каркаланы Боташ, уруш 
бошалгъандан сора да Гер-
манияны  жеринде жылдан 
артыкъ къуллукъ этип, 1946 
жылда ноябрьде эркин 
этилген эди. Андан къайт-
хандан сора Къыргъызстан-
ны Ош областыны Наукат  
районуна келеди. Эл мюлк-
ге ишге киреди. Бираздан 
а Атабийланы Къаншау-
бийни къызы  Маруса бла 
юйюр къурайды. Аланы юч 
жашлары, тёрт къызлары 
болады. Бюгюнлюкде ба-
рысы да бирер жерде юйюр 
къурагъандыла.

Эки къазауатны да хор-
лап къайтхан Карка 

улу колхозда да ишледи, 
магъданчы да болду.  
Урушда жигитча, уруну-
уда да алчы эди. Асы-
ры къаты ишлегенден, 
къыргъызлыла анга «те-
мир адам»  дегендиле. 
Бир кюн юйюнде тур-
магъанды, заманын бо-
шуна ётдюрмегенди. Са-
бийлери жетип: «Атабыз, 
ишлегенинг боллукъду, 
энди юйде тур, солу»,-
дегенлеринде да, ишин 
къоймагъанды. «Саны-
чархы тепген эр киши 
ишлерге керекди»,-деп 
къойгъанды.

Азиядан къайтхандан 
сора  Къашхатауда 

тохтайды. Консерва за-
водха ишге киреди. Иш-
ден къайтып, ингир ала 
юйде солугъан кезиуюнде 
уруш жолларын сагъына 
тургъанды. «Освобожде-
ние» киногъа къарай кетип: 
«Уруш мындан да къаты 
баргъанды»,-дегенди.

Бир жол былай эсгерген 
эди. Боташ нёгери  бла 
заданиягъа барады. Анда 
госпитальгъа жолугъуп къа-
ладыла. Анда уа - тёшекле-
ринден туралмагъан, ауур 
жаралыла. «Ы маржа,  бир 
уртлам суу беригиз»,-деп, 
жан-жанындан тилейдиле. 

Немислиле ол тийреге же-
тип келе эдиле да, докторла 
уа, жаралыланы къоюп, 
къачып кетгендиле. Боташ 
нёгери бла аланы суудан 
къандырып,  заданиясына 
алай кетеди. Кёп жылладан 
сора да суугъа термилген 
жаралы солдатланы эсгере 
туруучу эди.

Урушну, урунууну да жи-
гити Каркаланы Боташ жу-
уугъун, ахлусун да жарсы-
тып, 1990 жылда дуниядан 
кетгенди. Сабийлерини ту-
удукъларыны, эллилерини 
эслеринде огъурлу  адамча 
къалгъанды. Аргъы дуния-
сы  жаннет болсун.

ОСМАНЛАНЫ Хыйса.       

ЁСЮУНЮ АТЛАУУЧЛАРЫ
Ол Шимал Осетияны-Аланияны бусагъатдагъы 

Дигора шахар болгъан жерде орналгъан элинде 
туугъанды. Батокъа, ол заманда аны аты алай бол-
гъанды, Ардонда дин семинарияда устазгъа окъугъ-
анды. Башланнган мектепде эки жыл ишлегенден 
сора, Къабарты-Малкъаргъа келип, мында Наль-
чикде устазлыкъ этип да тургъанды. Республиканы 
тарыхына сейири да ол кезиуледе жаратылгъанды.

Граждан урушну заманында ол,  къызылла жанлы 
болуп, партизаннга чыкъгъанды. Согъуш бошал-
гъанлай а, Москвагъа кетип, анда археология инсти-
тутха киргенди. 1923 жылда аны бошагъандан сора, 
ара шахарда къалып, СССР-ни Шаркъ халкъланы 
миллет культураларыны илму-излем институтунда 
аспирантурада окъугъанды. 

Аны тауусхандан сора Шимал Кавказны келечи-
леринден биринчи болуп, Москваны къырал уни-
верситетинде Кавказны тарыхындан дерсле берип 
тургъанды. Шимал Осетияда крестьян реформаны 
юсюнден доктор диссертациясын къоруулап, про-
фессор да болгъанды. Бу вузда дерс бергени бла 
бирге СССР-ни халкъларыны музейинде да ишле-
генди.

АМАЛСЫЗ ЖОЛОУЧУЛУКЪ
Уллу Ата журт уруш башланнганда, аны Алма-

Атагъа ийгендиле, Георгий Александрович Къазах-
станда Абай атлы къырал педагогика институтда 
СССР-ни тарыхыны кафедрасына таматалыкъ 
этгенди. Эки жылдан аны артха чакъыргъандыла. 
Архив къагъытла шагъатлыкъ этгеннге  кёре, Мо-
сквада жашап тургъанлай, аны 1944 жылда  Къа-
барты-Малкъар илму-излем институтну директоруну 
орунбасарыны къуллугъуна салгъандыла, бёлюмню  
таматасы этгендиле. 

Ол къабарты халкъны феодал къурамындан баш-
лап, бюгюннгю кюнюне дери тарыхын тинтгенди. 
Кертиди, аны жазгъанына даула да чыкъгъандыла. 
Болсада ол архив, жолоучулукълада  алыннган ма-
териаллагъа таянып этген ишлерин къоруулагъан-
ды. Бюгюн, уялгъан, буюкъгъан да этмей, «жангы» 
тарыхларын жазгъанла, алда болгъанлагъа къош-
ханла, къоратханла да кёпдюле. Ол замандагъы 
алимле уа, бетлерин сакълап, тарыхны, келлик 
тёлюлени да алларында  жууаплылыкъларын эсде 
тутуп ишлегендиле.

КЕРТИЛИКНИ ЖАКЪЧЫСЫ
Алай а къыралда жюрюген жалгъан даула аны да 

тапхандыла. Ол 1949 жылда тутулуп, шимал лагерь-
леден бирине тюшгенди. Сталин ауушхандан сора, 
ишин тинтип,  терс иш этгенин ачыкълагъандыла, 
алай а ол уллу алим, ол къууанчлы кюннге дери 
жашамай, 1954 жылда Ярославль областьны тюр-
месинде ауушханды.

Георгий Кокиевни аты Шимал Кавказны халкъла-
рыны (осетинлилени, абхазлыланы, къабартылыланы, 
шапсугланы, малкъарлыланы, къарачайлыланы…) 
келген жолларын, аталыкъ, аманатлыкъ дегенча 
тёрелерин терен тинтген алимча айтылады тарыхда. 

Кимден да бек ол къабарты халкъны тарыхындан 
кёп илму иш жазгъанды. Баям, бизни кёчюрмей 
къойсала, аны бизни миллетге аталгъан ишлери да 
аслам болур эдиле. Алай а биз анга «Малкъарлы-
ланы бла къарачайлыланы жаратылгъанларыны эм 
бусагъатда тургъан жерлеринде орналгъанларыны 
юсюнден соруугъа» деген белгили иши ючюн да 
ыразы болургъа керекбиз.

ДОКУМЕНТЛЕГЕ ТАЯНЫП
Аны ол жазгъаны «Социалист Къабарты-Малкъар» 

газетни 1941 жылда 28-30  январьда чыкъгъан но-
мерлеринде басмаланнганды. Георгий Александро-
вич анда, белгили тарых алимле эрттегили Моисей 
Хоренский (бешинчи ёмюрде жашагъан эрмен та-
рыхчы) бла россейли  халкъны историясын жазгъан 
Николай Карамзинни оюмларына таянып, ала уа 
Итиль жанындан келген булгарлыланы юслеринден 
айтадыла, бизни эрттегили жашау жолубузну тинте-
ди. Моисей Хоренский: «Большие смуты возникли 
в цепи великой горы Кавказской, в земле булгар», 
– деп малкъарлыланы юслеринден  жазгъанды, 
дейди алим.

КЪОНАКЪБАЙЛЫКЪ
Былайда ол Семён Броневский деген алим Черек 

сууну жагъасында Уллу Малкъарда жашагъан халкъ 
кесини атын Малка деген суудан алгъанды, ол аны 
аты 1598 жылда чыкъгъан «Большой чертёж» деген 
китапда Палк деп бериледи деп жазады. Ол шартла 
бла бирге Георгий Кокиев бу ишинде къарачайлыла-
ны бла малкъарлыланы атлары IX ёмюрде Шимал 
Кавказда бек белгили, тарыхха кирген сатыу жол бла 
байламлы айтылады деп эсгертеди. Ол жол Кума 
сууну, Минги тауну жаны бла, Къарачайны юсю бла 
Сванетиягъа эмда Колхидагъа элтеди. Ары ётген 
жерге къарачайлыла Къоруучу (Коручон) дегендиле 
деп да айтады.

Былайда дагъыда алим 1650 жылда Никифор 
Толочановну Москвадан Имеретиягъа баргъан ке-
лечи жыйыны да ол жол бла баргъанды дейди. Ала 
Малкъарны юсю бла оза туруп, алагъа къонакъбай-

лыкъ этген, артда ауушха дери ашыргъан Айдабол-
ланы Алибекни сагъынады. Ол санда Толочановну 
таулуланы юслеринден: «А те мурзы, – говорится 
в статейном списке, – не под государствою рукою 
живут, сами о себе», – дегенин да.

Георгий Александрович Х ёмюрде Орта Кавказда 
чегемлиле бла малкъарлыла жашагъанларына 
шагъатха жер, суу атланы да келтиреди. Аны бла 
бирге 1306 жылда Шимал Кавказда кеслерини бу-

сагъатдагъы журтларында малкъарлыла жашагъан-
ларын грекли жазыучула белгилегенлерин да эсгер-
теди. Алай бла ол малкъарлыла бла къарачайлыла 
Кавказны аборигенлери тюйюл эселе да, бу жерледе 
бек эрттеден жашайдыла, дейди.

ТАУЛУЛА - БУ ЖЕРЛЕНИ 
АБОРИГЕНЛЕРИ

Былайда Кокиев бир-бир алимле бизни бери 
XVI ёмюрде «кёчюргенлерин» терсге санайды. 
Ол, тёртюнчю ёмюрде жашагъан римли тарыхчы 
Аммиан Марцеллин айтханча, «алан» деген сёзню 
магъанасы «таулу», «тауда жашагъан» деп алайды, 
дейди. Ол таулула Терк эм Малка сууну жагъала-
рына  биринчи ёмюрде келген болурла деген оюм 
жанлыды. Аны бла бирге Аммиан Марцеллинини: 
«Аланы частыми победами мало-помалу покорили 
под свою власть соседние народы и дали им свое 
имя», – деген сёзлерин келтиреди юлгюге.

Француз алим Вивиен де Сен-Мартенни айтханы 
да барды Кокиевни бу ишинде: «Под именем алан 
подразумевались, без сомнения, туземные племена 
северокавказского склона, с верховьев Кубани до 
Северного Дагестана, на которых аланы постепенно 
распространили свое владычество и которые об-
разовали объединенный союз под именем господ-
ствующего племени».

Алим бизни тилибизде «алан» деген сёз сакъ-
ланнганын, ол «шуёх», «нёгер» деген магъанада 
жюрюгенин да сагъынады. Белгисиз автор жазып, 
аланлагъа Сухумиде абхазлыладан Цебельданы 
юсю бла (Къобан башланнган жерде) жол баргъа-
нын да эсгереди. Ол оюм этгенден, ол аланла де-

генлери бизбиз – малкъарлыла бла къарачайлыла. 
Алай болгъанына шагъатха ол онсегизинчи 

ёмюрде ызланнган, Москвада аскер-тарых архивде 
сакъланнган, эбизе жерлени чеклери кёргюзтюлген 
картаны да келтиреди. Анда биз жашагъан жерни 
халкъыны аты аланла деп жазылыпды. Шимал 
Кавказда ол атны эндиге дери да биз сакълайбыз. 
Ол шарт а бизни эсибизни теренлигин, эрттеден 
келгенин кёргюзтеди.

КЕРТИ ИНТЕЛЛИГЕНТ 
Георгий Александрович Кокиевни къысха таныгъ-

ан таулуладан бири этнограф, краевед Шаханланы 
Басиятны жашы Тимур эди. Ол кесини эсгериуле-
ринде1935 жылда анасы Малкъарукъланы Дадашны 
къызы Жан бла Москвагъа баргъанларын, аны ата-
сыны дагъыстанлы шуёху Алибек Тахо-Годи – пар-
тияны Ара Комитетини миллет школунда бёлюмню 
таматасы, аны СССР-ни халкъ музейине ишге сал-
гъанын да айтады. Аны кавказ бёлюмюнде таулу 
жаш Шаханланы Тимур ма бу биз хапарын айтхан 
Кокиев бла бирге ишлегенди.

Ол аны адамлыгъы, бийик билими да бир бирге 
оздурмагъанларын, толу интеллигент болгъанын да 
айтады. Сёз ючюн, ол къыйын жыллада таубийни 
жашы Тимургъа хата келирирге боллугъун ангылап, 
анга къайгъыргъанды, сакъ болгъанды. Шахан улу, 
жаш адам болгъанлыкъгъа, баям, кёп затны оюмлай 
болур эди, тамата шуёхуна: «Георгий Александрович, 
сиз, туугъан жеригизни былай сюйюп тургъанлай, 
анда нек жашамайсыз?» – деп соргъанды. Ол 
заманда Кокиев: «Аз адам санлы халкъланы бир 
бирлерин ашагъан къылыкълары барды, Тимур», 
– дегенди, мудах болуп. Болсада аны анда да жет-
генди къыркъынчы жылланы бораны.

АНЫ ИШЛЕРИ БЛА 
ХАЙЫРЛАНАДЫЛА

Кавказ халкъланы халкъ чыгъармачылыкъларына, 
ол санда нарт эпосларына, башха иннет байлыкъла-
рына да илму кёз бла къарап, аланы тарыхда къо-
яргъа итиннген уллу алимни этген ишлерине бийик 
багъа берилгенди. Аны ызындан келген тарыхчыла 
дайым аны ишлери бла хайырланадыла.

СССР-ни Илму академиясыны академиги, белгили 
алим Исаак Минц бизни жерлешибизни юсюнден: 
«Профессор Георгий Кокиев Кавказ халкъланы 
тарыхларын тинтген алимлени арасында бек уллу 
жер алады. Жыйырма жылны ичинде ол аланы 
юслеринден бек уллу магъанасы болгъан он иш 
жазгъанды. Ала университет, школ программалагъа 
да киргендиле. Уллу совет энциклопедияда «Осе-
тинлилени тарых очерклери» деген илму ишни да 
автору олду», – дегенди.

Георгий Александрович 1946 жылда «Сыйлылыкъ-
ны Белгиси»  орден бла саугъаланнганды. Бюгюн 
Дигорада орам Осетияны махтаулу жашыны атын 
жюрютеди.

МУСУКАЛАНЫ Сакинат.

Эсде тутуу

Кавказ халкъланы келген жолларын 
тинтген чынтты тарыхчы

Тарых илмуланы доктору, профессор Георгий 
Александрович Кокиев малкъар халкъны тарых 

жолларыны юсюнден жазгъан алимледен бириди. 
Ол туугъанлы быйыл 125 жыл болады.

Фронтда  – жигит, 
урунууда – жигер

-Аслан, къайсы пациентлеге 
болушхан тынчыракъды?

- Ауруулары эртте билиннген-
леге. Арт заманда ковид бла 
байламлы кёпле ёпкелерини 
халларын тинтгендиле. Аны 
хайырындан бир – бирледе 
биринчи – экинчи стадияда он-
кологиялары ачыкъланнганды. 

Ол игиди, нек дегенде ёпке 
рак болгъанлыкъгъа, кёп за-
манны кесин билдирмей ту-
рады, ахыр стадияда ачыкъ-
ланнганда уа, аны бакъгъан 
болмагъанча къыйынды. Мени 
айтырыгъым: жыл сайын поли-
клиникада медосмотр этерге 
керекди. Башлана тургъан 
ауруула къанны, сийдикни ана-
лизлеринде ачыкъ кёрюнюп 
къаладыла. 

Алагъа къошакъгъа УЗИ, 
рентген да онкология бол-
гъанына шагъатлыкъ этселе, 
терапевтле саусузну бизге мы-
чымай жибередиле. Заманны 
оздурургъа жарамайды. Хар 
саусузну багъыуу  энчиди. Ким-
ге химия, лучевой этдиргенден 
сора операция керек болады, 

башхасына уа къуру операция. 
- Врачха ышансанг, сау бол-

лугъунга ийнансанг, теркирек 
къайтышыргъа боллукъса 
деген хапарла кертимидиле?

- Кертиси бла да, врачына 
билимине, усталыгъына, адам-
лыгъына да ышаннган, «мен 
сау болуп, алыкъа кёп жыл-
ланы ишлерикме» деп толу 
ийнаннган элгеннген, арсарлы 
адамдан эсе тынчыракъ, тер-
кирек игиге айланады. Фа-
шистлени концлагерьлеринде 
ийманлары болгъанла кёбю-
рек жашагъанлары белгилиди.

Ышаныу, жашаугъа сюйме-
клик бек болушадыла. Адамны 
саныны – чархыны ауруулары 
бла жаныны болуму, ич ду-
ниясы къаты байламлыдыла. 
Ичинде оту ёчюлюп, жашауну 
багъаламагъан, жашаргъа 
сюймеген саусузну бакъгъан 
болмагъанча къыйынды. 

- Баям, ахшы умутларын 
юзмегенлеге биз билмеген, 
ангыламагъан кючле да бо-
луша болурла.

- Биз онкодиспансерде 

этеригибизни этип, болум а 
ахырысы бла да тюрленмей, 
адамны юйюне  ашырып 
къойгъандан сора ол а артда 
саппа-сау болуп къалгъан 
кезиуле да болгъандыла. Сёз 
ючюн, ёпкелери рак болгъан 
бир эр кишини багъа кетип, 
бир зат да эталмагъаныбыз-
дан сора юйюне жиберебиз. 

Бир къауум замандан аны 
онкодиспансерде кёрюп къо-
яма - сексен килограмм ау-
урлугъу болгъан кислород 
баллонну кётюре тургъанлай, 
аны бир жерден башха жерге 
элтирге керек эди. Сейир-
ге къалама. Ол а Россейде 
бир кырдыкла бла кюрешген 
устагъа баргъан кёреме. 

Ийнанамысыз, дарманла 
болушмагъан адамгъа кыр-
дыкла болушхандыла, аны 
ёпкелери бюгюнлюкде саппа-
саудула. Аны ючюн айтама 
мен - умутну юзерге жарамай-

ды. Былайда бир затны чер-
тирге сюеме - официальный 
медицина битеу саусузлагъа 
да келишмейди, жюреклери, 
бюйреклери ауругъанла аны 
кётюрмейдиле, ала альтерна-
тив багъыула излейдиле. 

- Сиз ишлеген онкодиспан-
серде багъылмай, Россейни 
башха онкология араларына 
барыргъа эркинмидиле са-
усузла?

- Сёзсюз. Хар Россейни ин-
саны не шахарда, къайсы 
докторда багъылама десе да, 
анда саулугъуна къаратыргъа 
эркинди. 

- Нальчикде онкодиспан-
серде врачла да жетишмейди-
ле, аппаратура да бек эскиди 
деген хапарла жюрюйдюле.

- Он жыл мындан алгъа, 
кертиси бла да, алай эди. 
Алай бюгюнлюкде шёндюгю 
мардалагъа келишген, багъ-
алы аппаратурабыз да барды, 
врачла да жетишедиле. 

-Не затны ызындан чыгъа-
ды рак?

- Бу соруугъа шарт жуу-
ап жокъду. Бир-бирде уллу 
къыйынлыкъ сынагъан, жю-
реги къыйналгъан адам ау-
руп къалады. Дагъыда осал 
экология да татыйды. Биз не 
зат ашайбыз, къарачыгъыз 
бир. Ашыбыз – химия, сууубуз 
да тюйюлдю таза, хауабыз да 
алай, ала барысы да саулукъну 
бузадыла. 

Анга къошакъгъа стрессле, 
ишсизлик, тамблагъы кюннге 
ийнаныу болмагъаны, адамла-
ны араларында сюймекликни 
таркъайыуу, кёрюп болмауну 
уа кюч алыуу, кир ниет, жар-
лылыкъ, абызырау…кёпдюле 
сылтаула. Биз къыйын дунияда 
жашайбыз.Аны эсде тутуп, бир 
бирибизге сакъ болайыкъ. 

- Усталыкъны ёсдюрюу 
врачха бек магъаналы ишди. 
Онкодиспансерде аллай 
амалла бармыдыла?

-Жыл сайын мени аллай 
курслагъа жибередиле, анда 
хар эшитгеними, билгеними 
мында коллегаларыма айта-
ма. Медицина бек терк айнып 
барады,  билимим барды деп, 
тынчайып турургъа жарамай-
ды. Бюгюннгю этим тамблагъа 
келишмей къалыргъа бол-
лукъду. Алгъын хар онкология 
ауруудан къыйналгъан жууукъ 
заманда жашаудан кете эди. 
Энди уа, кёресиз да, кёп жыл-
ланы ишлерине жюрюп, бек 
тап жашайдыла. 

Мени акъылыма кёре, били-
ми болгъан адам аны башха-
лагъа берирге борчлуду. Мен 
университетде «хирургия эм 
онкология» деген ызны, меди-
цина колледжде уа «хирургия» 
ызны бардырама. Жаш адам-
ланы окъутууда къарыууму 
аямайма. 

БАЙСЫЛАНЫ Марзият.

Быйыл «Эсгериуню вах-
тасы. Элбрус»  деген  па-
триот акция 30 июньда 
башланырыкъды.  Анга 
къатышханла  Уллу Ата 
журт урушну кезиуюнде  
Минги тауну немисли фа-
шистледен къоруулай жан 
берген совет аскерчилени  
ёлюклерин эм башха абе-
рилерин да  излерикдиле.   

- Сегиз жылны  ичин-
де 117 излеу экспедиция   
бардырылгъанды.  Аны че-
клеринде  260  аскерчи та-
былгъанды, ала Элбрусда  
къарындаш къабырлада  
асыралгъандыла.  Аладан 
52-сини атлары тинтилип,   
сын ташда жазылгъанды-
ла,- дегенди «Мемориал 
Элбрус»  излеу отрядны та-
матасы Тилланы Фатима.  

Бир къауум эсепге кёре,  
Къабарты-Малкъарны та-
уларында 300-700 къы-
зыл аскерчи жоюлгъан-
ды.  Тилланы Фатима аны 
юсюнден толуракъ хапар 
билир ючюн Архив служ-
багъа да бир ненча кере  
сурам  жибергенди. Алай 
бла алгъа 371 инсан белги-
ли этилгенди,  ызы бла уа 
аланы саны  717-ге окъуна 
жетдирилгенди.   

Эсге сала айтсакъ, «Эс-
гериуню вахтасы» биринчи 
кере Терс-Къолда 2013 
жылда ётгенди. Белгили-
сича,  бизникиле фашистле 
бла Кавказ ючюн къаты  
къазауат этгендиле, ол 
санда тау тийреледе. Ол 
заманлада тау усталадан 
къуралгъан «Эдельвейс» 
къауум къызыл аскерчиле-
ге уллу къоранч салгъанды. 
Онтёрт айны ичинде къа-
зауатлада 344-ден аслам  
аскерчибиз  жоюлгъанды. 

Болсада 1943 жылда  13 
эм 17 февральда  совет 
альпинистле, Минги тауну 
эки  тёппесинден да  жауну 
штандартларын кетерип,  
кеслериникин салгъанды-
ла. Къызыл аскерчилени 
жигитликлерине жора-
лап, 2010 жылда тёрт минг 
метр бийикликде эсгертме 
къанга  да орнатылгъанды. 

МАГОМЕТЛАНЫ 
Сулейман. 

Акция 

Бир киши да 
унутулуп къалмазча

ПРОФЕССИОНАЛЛА

«Ышаныу, жашаугъа сюймеклик саусузгъа бек болушадыла»
Онкология аурууланы барысына да халкъда «ол аман 

ауруу» неда «рак», дейдиле. Жарсыугъа, шёндюгю дунияда 
ала жайыладан жайыла барадыла. Аны ючюн терен билим-
ли, уста врачла бюгюнлюкде  бек керекдиле. 

«Заман» газетге сёлешип, Тёбен Чегемде жашагъан Кёк-
кезланы Руслан, Жазаланы Эльдар, Хаджиланы Далхат, 
Наршауланы Эльдар, Гудуланы Жамал  КъМР-ни онкоди-
спансерини хирургия бёлюмюню онкологу Жашууланы 
Асланнга  жюрек ыразылыкъларын билдиргендиле. Биз 
аны бла тюбешип, бир къауум соруу бергенбиз.  

САУЛУКЪ

Ковид бла ауругъандан сора антитела ненчагъа жетселе вакцина салдырыргъа тийишлиди?

Россейни  тау -лыжа 
спортдан жыйымдыкъ 
командасы Минги тауну 
тийресинде жараула этип  
башлагъанды. Бу жол 
бери абаданла бла бирге 
юниорла да келгендиле. 

Шёндю Элбрусну эте-
гинде къар къалын  тю-
шюпдю. «Кругозорну» 
бла «Гара-Башы» стан-
цияланы араларында 
жараула  бардырыргъа 
аламат онгла бардыла. 
Спортчула бла солугъ-
анла  бир бирлерине 
чырмау этмез ючюн, ко-
манданы тренерлерини  
бла «Курорты Северного 
Кавказа» акционер об-
ществону таматаларыны  
оноулары бла лыжачыла 
учаргъа  туристле чыкъ-

гъынчы барадыла эм ку-
рорт ишин башлагъынчы 
жарау этип тюшедиле. 

 -  Канатка ла бизни 
энчи кесибизге ишлерча 
келишим да  этгенбиз. 
Эрттенликде 5 сагъатда 

трассалагъа кётюрюле-
биз. Спортчуларыбызгъа 
ол аз да къыйын тюй-
юлдю, нек дегенде биз 
не тюрлю болумлагъа 
да юйренип къалабыз, 
- дейди РФ-ни жыйым-

дыкъ командасыны баш 
тренери Анастасия Поп-
кова. 

Дагъыда ол билдир-
геннге кёре, бу жол  ала 
жангы спорт кереклерин 
сынарыкъдыла,  уста-
лыкъларын ёсдюрюуге 
эс бёллюкдюле. Эр ки-
шиле айны ахырына дери 
турлукъдула, тиширыула 
уа июньну ал кюнлерин-
де кетерикдиле. 

- Асламыракъ заман 
мындагъы хауагъа юйре-
ниуге  бериледи. Бирин-
чи ыйыкъ бир кесек жен-
гил ётерикди, табийгъат 
энчиликни эсге ала, - де-
генди баш тренер.

ТАППАСХАНЛАНЫ 
Аминат.         

Черек районда ташланы музейи 
ачылгъанды. Ташла дегенде да, 
бош алай угъай, хар бирини юсюнде 
бирер тюрлю сурат кёребиз. Алагъа 
къарасанг, бир бек уста адам ишле-

ген сунарса. Хар бири кесича энчи. 
Бири бирине ушамагъан,  сейирле.

Бирине  къарасанг, кече кёк бий-
игинде жылтырагъан жулдузгъа 
ушатаса. Башхасын а бир тюрлю 

жаныуаргъа  да келишдиресе. Ала 
барысы да ариу жолунуп,  напчала-
ныпдыла.

Аладан сора да, мында аммо-
нитле бардыла. Ала уа не затла-

дыла дегенде, жюз элли - эки жюз 
миллион жыл мындан алда  бир 
табийгъат къыйынлыкъдан сора 
таш болуп къатып къалгъан суу 
жаныуарладыла. Алимле айтхан-

ларына кёре, алайды.
Ташланы араларында тийилме-

генле, жарылмагъанла да бардыла. 
Ала кеслерича бир затха  ушайдыла. 
Сёз ючюн, тёп-тёгерек топха  неда 
таш макъагъа. 

Районда быллай музей этерге деп 
эрттеден  бери хапар жюрюгенди. 
Алай иш жеринден тепмей тургъан-
ды. Болсада  Бабугентден Башийла-
ны Абдул-Муталифни жашы Арсен 
аны  къолгъа алгъанды. Эки-юч 
жылдан бери сейир ташланы жый-
ып, аланы жарашдырып тургъан 
эди да, тогъузунчу майда кёрмючню  
ачып, белгили этди.

Кеси уа къалайдады дегенде, 
Чирик кёлню баш жанында, къуш 
сураты бла аш юй барды, аны 
экинчи этажындады. Аш юйню 
иеси Оракъланы Мурадин журтуну 
экинчи этажын болжаллы халда 
Арсеннге бергенди. 

Аны ачыллыгъын эшитип, бу тий-
рени адамлары да келген эдиле. 
Туристле  да бери къайта турадыла. 
Арт кезиуде уа  ала бери аслам 
келедиле.

Арсен алыкъа жаш адамды. Бол-
сада уллу ишни къолгъа алгъанды. 
Тау тауушлагъа, суу боюнларына 

барып, ташла излеп айланады. Кел-
тиргенлерин, жарашдырып, музейге 
къошады. Ташдан ангылауу да иги-
ди. Хар экспонатыны юсюнден толу 
хапар айталады.

Бу ишни магъанасы бек уллуду. 
Ол бир эркин  журтда орналса, 
андан да иги боллукъ эди. Ол да 
журтубузну байлыгъын, табийгъа-
тыбызны ариулугъун, сейирлигин 
кёргюзтген шартладан бириди.

ОСМАНЛАНЫ Хыйса.          

Мен Бёзюланы Муха-
жирме. Акъ-Суу элде 

жашайма. Алгъаракъла-
дан бери да пенсиядама. 
Жашау жолумда кёп сейир 
адамлагъа, ишлеге тюбей 
тургъанма. Алада ахшы-
ланы, игилени, юлгюге 
тийишлилени, осалланы 
кёргенме.

Къалай-алай болса да, 
ахшыларыбыз кёпдюле. 
Аладыла жашауну туту-
ругъу, адамлыкъны юлгю-
сю. Аны бла байламлы кёп 
болгъан ишни айтыргъа 
боллукъ эди. 

Бюгюн биринде тохтай-
ым. Быйыл онтогъузун-

чу февральда Нальчикде 
Лермонтов орамда «Золуш-
ка» тюкеннге  къайтама. 
Сатыу жаны бла менед-
жерлери Загъаштокъланы 
Жаннетни айтыуу бла Юг 
Кореяда чыгъарылгъан  
дарман хансла  да къошу-
луп этилген, тиш жууучу 
паста алама. 

Ахчамы чыгъарып, ал-
гъан затым ючюн багъ-

асын тёлеп,  9600 сомну 
уа алайда унутуп кетеме. 
Андан сора алайдан узакъ 
болмай аякъ кийим сатхан, 
ызы бла Ленин орамда 
«Вестер-Гипер» уллу тю-
кеннге да киргенме. Алада 
абери алмагъанма. 

Юйге келгенден сора 

къарасам,  ахча  жокъ. 
Къайда тюшюрдюм, къай-
да тас этдим деп, бек жар-
сыдым. Алай, ызыма къай-

тып, кирген тюкенлеримде 
ахча соруп айланыргъа 
бетим жетмеди. Алай бла 
ол къалды.

А
ндан сора айгъа жуу-
укъ заман озду. Мар-

тны бир орталарында жан-
гыдан «Золушка» тюкенн-
ге барыргъа тюшдю. Ол 
кюн да  Жаннет  ишлей 
эди анда. Мени кёрген-
де, ышарып аллыма ке-
лип: «Сиз мында абери 
къоймагъанмысыз»,-деп 

сорады.
-  Да, ол кюн ахчамы 

тас этген эдим,-дейме. 
Сизде къалгъан болурму  
десем, къызны кёлюне 
тиер деп, ол сагъышдама. 
Ол а:  «Былай туругъуз, 
бусагъат»,-деп, башха ото-
угъа кирип, андан сом сому 
бла  битеу ахчамы къолума 
тутдурады.

Мени жюрегимде аллай 
бир ыразылыкъ бар 

эди ол жаш тиширыучукъ-
гъа, сёз устасы болсам, кёп 
айтыр эдим. Шёндю аллай 
ишни ким этеди дерикле да 
болурла. 

Алай, мен ангылагъан-
дан, адамлыкъ шёндюден 
неда озгъан замандан тюй-
юлдю, ол инсанны къаны 
бла келеди. Юйюнде ата-
сы, анасы къалай юйрет-
генлерине кёре. Адамлыкъ 
заманнга  бойсунмайды. 
Аны мен Жаннетни юсюн-
де кёрдюм. Аллах ыразы 
болсун анга.

Аны ёсдюрген, юйрет-
ген атасы Хасауланы 

Юсюпге, анасы Дарикогъа 
Аллах  саулукъ-эсенлик 
берсин. Аллай таза жю-
рекли, ариу къылыкълы, 
адамлыгъы болгъан къыз-
ны ёсдюргенигиз ючюн. 
Жаннет, сен да юйюнг-
ден-юйюрюнгден къууан, 
жашауунг жарыкъ болсун!

Нальчикни прокуратурасы 
жолда жюрюуню къоркъуу-
сузлугъун жалчытыу жаны 
бла законла къалай толту-
рулгъанларын сюзгенди. 
Аны кезиуюнде  бузукълукъ-
ла ачыкъланнгандыла.

«РФ-де автомобиль жол-
ланы эм жол мюлкню эмда 
бир-бир федерал закон-
лагъа тюзетиуле кийириу-
юню юсюнден» федерал 
законнга тийишлиликде 
жер-жерли самоуправление 
органла аланы жууаплы-

лыгъында болгъан жолланы 
халын контрольда тутаргъа 
борчлудула. 

Надзор ведомство бар-
дыргъан  тинтиуледен 
ачыкъланнганыча, Нальчик-
ни 30-дан аслам орамында 
асфальт бузулуп, тешикле 
къуралгъандыла. Алай бла 
уа жол болумну осаллыгъы 
аварияланы кёбейтирге 
боллукъду, аны бла бирге 
жолда жюрюуге къатышхан-
ланы саулукъларына, жаша-
уларына къоркъуу барды. 

Шахарны прокуратура-
сы Нальчикни жер-жерли 
администрациясыны баш-
чысына ачыкъланнган бу-
зукълукъланы кетериуню 
эмда аланы болдургъан 
къуллукъчуланы жууап-
ха тартыуну юсюнден эс-
гертиу чыгъаргъанды. Ол 
къалай толтуруллугъун про-
курор кесини контролюна 
алгъанды.

ТИКАЛАНЫ Фатима 
хазырлагъанды. 

Кёнделенде бу кюнледе грек-рим 
тутушуудан ачыкъ турнир ётгенди. 
Ол Уллу Хорламны 76-жыллыгъына 
жораланнганды. Анга Къабарты-
Малкъардан, Шимал Осетия-Ала-
ниядан бла Ставрополь крайдан 175 
жаш спортчу къатышханды. 

Элбрус районну Байзуллаланы 
Юсюп атлы спорт школуна жюрю-
ген жашчыкъла эришиуледе жети-
шимли болгъандыла – битеу да 18 
майдал къытхандыла. Кеслерини 
ауурлукъ къауумларында Ёзденла-
ны Зауурбек бла Отарланы Омар 

барысын да озгъандыла. Ийман 
Асхабов, Зариф Минасов, Жашуула-
ны Хасан бла Къурман Мурзабеков 
экинчиле болгъандыла. Къалгъан 
онеки гёжеф а ючюнчю  жерге 
чыкъгъандыла. 

Анатолий ТЕМИРОВ.

ФСИН-ни Къабарты-Мал-
къарда  Управлениясыны 
«Вулкан»  бёлюмюнде къул-
лукъ этгенле Заюковону 
2-чи номерли мектебинде 
окъугъанла бла тюбешип, 
«Кишиликни дерсин» бар-
дыргъандыла. Аны къу-
рагъанла ары кёп жылланы 
УФСИН-ни  уголовный-тол-
туруучу системасында иш-
леп кетген ветеранланы да 
чакъыргъандыла. 

Бу ишни мураты - жаш 
тёлюню патриот ниетледе 
юйретиуге, аскер къуллукъ-
ну даражасын кётюрюуге, 
саулукълу жашау халны бар-

дырыуну пропагандалаугъа 
себеплик этиудю.

Школчула «Вулканны» 
тарыхыны музейинде бол-
гъандыла, отрядда  къул-
лукъ этгенлени юсюнден 
кёп сейирлик  затла бил-
гендиле. Алагъа УИС-ни  
ветеранларыны советини 
таматасы Кючменланы Мух-
тар,  жамауат советге кирген   
Анзор Сасиков да бёлюм 
къалай къуралгъаныны, аны  
борчларыны, дагъыда кёп 
башха, сейирлик затланы  
юсюнден хапар айтхандыла.

Андан сора уа спецназчы-
ла къолла бла тюйюшден 

эришиулени, ала хайыр-
ланнган сауутну да кёргюзт-
гендиле. Керохну, ушкокну 
техника энчиликлери шагъ-
ырейлендиргендиле. Сабий-
ле уа, бёлюмде къуллукъ эт-
генле кийген кийимлени да 
кийип, суратха тюшгендиле.

Тюбешиуню ахырында  
къонакъбайла мектепчи-
лени татлы ашарыкъла,  
чай, татлы эмда гара су-
ула бла сыйлагъандыла, 
деп билдиргендиле КъМР-
д е  УФ С И Н - н и  п р е с с -
службасындан.

 Люба АДИЛОВА.

Элбрус райондан онжетижыл-
лыкъ спортчу Гюлюйланы Тамер-
лан ауур атлетикадан Москваны 
чемпиону болгъанды. Ол абадан 
къауум бла эришгени бла къалмай, 
аланы озгъан окъуна этгенди. 

Тамерлан 67 килограммгъа дери 
ауурлукълары болгъанланы арала-
рында кючюн сынагъанды эмда 
250 килограммны кётюрюп (сер-
меп – 110, тюртюп да 140 кг.), би-
ринчи жерге чыкъгъанды. 

Аны тренери Муаед Шаов, сохта-
сыны жетишимини юсюнден айта, 
Тамерлан кёп болмай Россейни 
биринчилигинде болдургъан кё-
рюмдюсюн тёрт килограммгъа 
игилендиргенин чертгенди.

А. САФРОНОВ.

Уллу Хорламгъа аталып 
бардырылгъан къууанчлы 
ишлеге Къабарты-Малкъар-
ны автомобиль-жол коллед-

жи да къошулгъанды. «На-
следники Победы» деген 
эришиу къуралгъанды. Аны 

мураты жаш тёлю  туугъан 
жерибизни тарыхы бла ёх-
темленирча, Ата журтубуз-
ну маданиятын билирча, 

ата-бабаларыбызны жи-
гитликлерине баш урурча 
этиудю, жамауат жашаугъа 

тири къатышыргъа кёллен-
дириудю.

Эришиулеге Нальчикни 
6-чы, 27-чи, 28-чи номер-

ли школларыны бла 4-чю 
номерли гимназиясындан 
командала къатышхандыла. 

Хар къауумгъа 15-18-жыл-
лыкъ 12 адам киргенди. Ала 
бирге  ариу тизилип сюели-
уде, аскер амаллагъа жыр-
лап  барыуда, автоматны  
чачып жыйыуда,  илишан  
атыуда, урушха аталгъан 
жырланы бла назмуланы 
айтыуда сынашхандыла.

Аланы эришгенлерине уа 
сыйлы къонакъла - Россей-
ни Сауутланнган кючлерини 
запасда полковниги Хусейн 
Мацухов, Нальчикни би-
лим бериу департаментини 
келечиси Фатима Муко-
ва, шахарны  комиссари-
атыны аскерге  чакъырыу 
эм хазырлау бёлюмюню 
башчысыны орунбасары 

Маргарита  Саидахмедова 
къарагъандыла. 

Жюрини сайлауу бла би-
ринчи жерге колледжни 
«Победа» деген командасы 
чыкъгъанды. 27-чи номерли 
школну «Тамановцы» къау-
уму – экинчи, 6-чы номерли  
школну «Вымпел» къаууму 
уа ючюнчю болгъандыла. 
Алагъа сыйлы саугъала бе-
рилгендиле, 28-чи номерли 
школну бла гимназияны ко-
мандалары уа эришиулеге 
тири къатышханлары ючюн 
дипломла бла белгиленн-
гендиле.

КУЛЬЧАЛАНЫ Зульфия. 

РФ-ни Президенти Владимир Путин алгъа-
ракълада Федерал Жыйылыугъа сёлешиуюнде  
газ тартылгъан элледе  юйлени алларына дери 
быргъыланы хакъ алмай созаргъа буйрукъ 
бергенди. Аны кесин да 2023 жылгъа дери 
тындырыргъа чакъыргъанды. Анга кёре РФ-ни 
Правительствосу кёк отлукъ бла жалчытыуну 
жол картасын жарашдыргъанды. Бу ишни 
юсюнден халкъда кёп тюрлю хапарла жюрюп 
башлагъанлары ючюн «Газпром межрегионгаз» 
компания ол къалай этиллигин ангылатханды.

Биринчиден, газны юйню аллына дери хакъ 
тёлемей келтирир ючюн элге отлукъ тартылып 
болургъа керекди. Экинчиси, юйден газ ызгъа 
дери  узакълыкъ 200 метрден кёп болмазгъа 
тийишлиди. Ол быргъыны базыкълыгъы да газны 
жетерча аллай бир жиберген болургъа керекди. 

Юйде газны кюйдюрген оборудование уа бир 
сагъатха жети кубометрден кёп къоратмагъан 
болургъа.

Компанияда айтханларыча, быллай обору-
дованияны кючю 300 квадратметрлик юйню 
жылытыргъа, аш хазырларгъа, сууну къайна-
тыргъа жетерчады.

Къысхасы, иш былайды: сиз юйню газ сетьге 
хакъ тёлемей къошаргъа сюе эсегиз, базыкъ 
быргъыгъа дери эки жюз метрден артыкъ бол-
мазгъа, сизде газ оборудованияны бирсагъ-
атлыкъ кючю уа 7 кубометрден озмазгъа ке-
рекди. Алай болса, барып компаниягъа заявка 
берсегиз, газ быргъыны хакъ алмай юйюгюзню 
аллына дери созаргъа борчлудула.

 
УЛБАШЛАНЫ Мурат хазырлагъанды.

Ыспас

Адеплиликни, 
намыслыкъны да юлгюсю

АНГЫЛАТЫУ

Газ ызгъа хакъсыз 
къошулур ючюн

Прокуратура

Шахарны администрациясына 
эсгертиу чыгъарылгъанды

УФСИН

Сейир-тамашагъа 
къалдыргъан ташла

 УЧУНУУ

Башийланы Арсен. 

Байрам

Ата-бабаларыны жолу бла 
барыргъа алланып

Ауур атлетика

Гюлюйланы Тамерлан – 
Москваны чемпиону

ТУТУШУУ

Элбрусчулада – онсегиз майдал

Тау-лыжа спорт


